
Uprava policije

Akcija Uprave policije MUP TK-a- dva bjegunca za kojima su bile
raspisane potrage pronađeni i lišeni slobode

 18.07.2026 

Policijski službenici Uprave policije MUP TK-a, istražitelji Sektora kriminalističke policije i Odjeljenja kriminalističke policije PU
Srebrenik, su uz asistenciju policijskih službenika Jedinice policije za specijalnu podršku i PS Srebrenik, tokom 17. i 18.7.2026.  godine,
intenzivnim operativnim radom, locirali i pronašli, te oduzeli slobodu dva lica za kojima su bile raspisane operativne potrage.

Naime, tokom aktivnosti na pronalasku bjegunca M.R.(1997) iz Lukavca, koji se dana 13.7.2026. godine nije pojavio na radnom mjestu
u KPZ PT Tuzla, Odjeljenje Kozlovac,  operativnim radom na terenu došlo  se do saznanja o mogućoj lokaciji kretanja istog, kada su u
kasnim večernjim satima 17.7.2026.godine, istražitelji Sektora kriminalističke policije Uprave policije MUP TK-a uz asistenciju Jedinice
policije za specijalnu podršku, kontrolom jednog putničkog motornog vozila u prtljažniku, na lokaciji magistralni put Tuzla-Doboj u
mjestu Šićki Brod istog i pronašli, te mu je oduzeta sloboda,  nakon čega je predat u nadležnost Zatvorske policije KPZ Tuzla, budući
da se radi o licu koje se nalazi na odsluženju kazne zatvora.

U drugom slučaju, osumnjičeno lice S.K. (1986) iz Srebrenika, potraživano po više operativnih potraga zbog više krivičnih djela (Nasilje
u porodici, Ugrožavanje sigurnosti, Oštećenje tuđe stvari, sve uz upotrebu vatrenog oružja), locirano je i  pronađeno  u jutarnjim satima
18.7.2026. godine na lokalitetu planine Majevica, naselje Zahirovići, od strane istražitelja Odjeljenja kriminalističke policije PU Srebrenik
uz asistenciju policije PS Srebrenik, i to u jednoj vikendici. Navedenom licu, oduzeta je sloboda, te je po naredbi Općinskog suda u
Srebreniku izvršeno pretresanje objekta u kojem se S.K. krio i vozila koje je koristio, a tom prilikom pronađena je municija- predmeti koji
se dovode u vezu sa počinjenjem krivičnog djela iz člana 371 KZ F BiH - Nedozvoljeno držanje oružja ili eksplozivnih naprava. S.K. će
u skladu sa odredbama ZKP F BiH i po nalogu postupajućeg kantonalnog tužioca biti ispitan na okolnosti počinjenih krivičnih djela, te
će u zakonskom roku, a nakon kriminalističke obrade biti predat u dalju nadležnost Kantonalnog tuzilaštva Tuzlanskog kantona.

